
Jagadadishakti Stotram

ಜಗದಾದಿಶಕ್ತಿಸ್ತೋತ್ರಮ್  

ದೇವೀಂ ನಮಾಮಿಶಿರಸಾಜಗದಾದಿಶಕ್ತಿಂ
ಕಾತ್ಯಾಯನೀಂ  ಭಗವತೀಂಸುಖದಾಂಚದುರ್ಗಾಮ್ ।

ಯಾಹಂತಿರಾಕ್ಷಸಗಣಾನ್ಯುಧಿಭದ್ರಕಾಲೀ
ಸಾಪಾತುಮಾಂಭಗವತೀ ಗಿರಿಜಾ ಕರಾಲೀ ॥ ೧॥

ಮಾಹೇಶ್ವರೀ  ತ್ವಮಸಿ ವೈಷ್ಣವೀ ನಾರಸಿಂಹೀ
ಬ್ರಾಹ್ಮೀ   ತ್ವಮೇವ ಲಲಿತಾಸುರಸುಂದರೀ ತ್ವಮ್  ।

ವಾರಾಹಿಷೋಡಶಿ ಕರಾಲಿಶುಭೇತ್ವಮೈಂದ್ರೀ 
ಕೌಮಾರಿಭೈರವಿ ಜಯೇಸತತಂನಮಸ್ತೇ  ॥ ೨॥

ಶೈಲೇವನೇವಸತಿಯೋವನರಾಜಸಿಂಹ
ಆರುಹ್ಯ ತಂಭ್ರಮತಿ ದುರ್ಗಮಪರ್ವತೇಷು ।

ಗ್ರಾಮೇಷು ಯಾಚನಗರೇಷುಚಮಂದಿರೇಷು
ಸಾಪಾತುಮಾಂಭಗವತೀ ಜಗದಾದಿಶಕ್ತಿಃ  ॥ ೩॥

ಯಾಕ್ವಾಪಿ ಲೋಕಜನನೀ ಪ್ರಥಿತಾ ಭವಾನೀ
ಯಾಸರ್ವಮಂಗಲಯುತಾಚಶುಭಾಮೃಡಾಣಿ ।

ತಾಂಚಂಡಿಕಾಂಹತಖಲಾಮಧುನಾಸ್ಮರಾಮಿ
ತಾಂಕಾಲಿಕಾಂಭಗವತೀಂ ಶಿರಸಾನಮಾಮಿ ॥ ೪॥

ಜ್ವಾಲಾಮುಖೀ  ತ್ವಮಸಿ ಭಾನುಮುಖೀ ಪ್ರಭಾ  ತ್ವ -
ಮುಲ್ಕಾಮುಖೀ ರವಿಮುಖೀ ವಡವಾಮುಖೀ ತ್ವಮ್  ।

ಕಂಠೇನಿಜೇಧರತಿಯಾರಿಪುಮುಂಡಮಾಲಾಂ
ಸಾಪಾತುಮಾಂಭಗವತೀ ಜಗದಾದಿಶಕ್ತಿಃ  ॥ ೫॥

ಅಷ್ಟಾದಶಾಪಿ ಚಭುಜಾಃ ಪ್ರಭವಂತಿ ಯಸ್ಯಾಃ
ಯಾಪೂಜ್ಯತೇ  ದಶಭುಜಾಕ್ವಚನಾಷ್ಟಹಸ್ತಾ   ।

ಯಾದೈತ್ಯಶುಂಭ -ಮಹಿಷಾಸುರ-ಮರ್ದಿನೀ ಚ
ತಾಂಚಂಡಿಕಾಂಭಗವತೀಂ ಪ್ರಣಮಾಮಿ ದುರ್ಗಾಮ್ ॥ ೬॥

ಮಾತಂಗಿನೀ ತ್ವಮಸಿ ಭೂತಭಯಂಕರೀ ತ್ವಂ
ಶ್ರೀಕಾಲಿಕಾಸಿ  ರಿಪುಹಾಜಗದಂಬಿಕಾಸಿ ।

ವೈರೋಚಿನೀ ತ್ವಮಸಿ ಕಾಲಜಯಾತಮಿಸ್ತ್ರಾ
ತ್ವಂ ಡಾಕಿನೀ ಯಮನಿಶಾಸಿ ನಮೋಽಸ್ತು ತುಭ್ಯಮ್  ॥ ೭॥

ಭೀಮಾಕೃತೇತ್ರಿಪುರಸುಂದರಿ ರಾಕ್ಷಸಘ್ನೇ
ತಾರಾಽಽಕೃತೇ ತ್ರಿಪುರಭೈರವಿ ಕಾಲವಹ್ನೇ  ।

ಘೋರಾಕೃತೇತ್ರಿಗುಣದೇ  ತ್ರಿಪುರಾರಿವಂದ್ಯೇ 
ಧೂಮಾಕೃತೇಭುವನಜೀವನದೇನಮಸ್ತೇ  ॥ ೮॥

ಕಾಲ್ಯೈ  ನಮೋಽಸ್ತು ಸತತಂಜಗದಂಬಿಕಾಯೈ
ದೇವ್ಯೈ  ನಮೋಽಸ್ತು ಹರಿಣಾಧಿಪವಾಹನಾಯೈ ।

ತೇಜಃಪ್ರಭಾಕಿರಣಭೂಷಿತಮಸ್ತಕಾಯೈ 
ತಸ್ಯೈ  ನಮೋಽಸ್ತು ಸತತಂಜಗದಾದಿಶಕ್ತ್ಯೈ   ॥ ೯॥

ಯೋತ್ಪತ್ತಿಪಾಲನಕರೀ   ಜಗತೀ ಜನಾನಾಂ
ಗಂಧರ್ವಕಿನ್ನರಸುರಾರ್ಚಿತಪಾದಪದ್ಮಾ  ।

ಶರ್ವಪ್ರಿಯಾ ಪ್ರಿಯಶಿವಾ ಶಿವದಾಶಿವಾನೀ
ಸಾಪಾತುಮಾಂಭಗವತೀ ಗಿರಿಜಾಭವಾನೀ ॥ ೧೦॥

ಯಾಶಾಂಕರೀ ಭಗವತೀವೃಷವಾಹನಸ್ಥಾ
ತಾಂಮೋಕ್ಷದಾಂ ಶಿವಕರೀಂಹೃದಯೇಭಜಾಮಿ ।

ಶಂಖತ್ರಿಶೂಲಹಲಚಕ್ರಗದಾಽಽಯುಧಾ  ಯಾ
ಸಾಪಾತುಮಾಂಭಗವತೀ ಜಗದಾದಿಶಕ್ತಿಃ  ॥ ೧೧॥

ಇತಿ ಶ್ರೀರಾಮಕಿಶೋರಮಿಶ್ರವಿರಚಿತಂ  ಜಗದಾದಿಶಕ್ತಿಸ್ತೋತ್ರಂ   ಸಂಪೂರ್ಣಮ್ ।

